
Азыркы заманбап дүйнөдө студенттердин инсаны-

нын өзүн-өзү реализациялоо проблемасына болгон кызыгуу 

биринчи учурда коомдун экономикалык кызыгууларынын 

негизинде болуп жатат. Азыркы этапта биринчи планда 

“мурдагыга караганда кесиптик жана инсандык жактан 

маанилүүрөөк бийиктикке жетүүгө” жана активдүү жа-

шоонун позицияларын тандоого түрткү болгон социалдык 

мабилдүүлүктүн көбөюшү жана интенсивдүү болушуна 

түрткү болгон инсандын кесиптик өзүн-өзү реализация-

лоосу турат. Заманбап жаштар – кыргыз коомунун маани-

лүү интеллектуалдык, маданий жана кесиптик резерви, 

алардын жашоосунун сапатынан жана өнүгүшүнөн биздин 

мамлекетибиздин келечеги көз каранды. Студенттер 

күчтүү социомаданий потенциалды алып жүрүү менен 

коомдун стабилдүүлүгүнө керек болгон социалдык иннова-

цияга баруунун жол көрсөтүүчүсү болот. Ошондуктан, 

жождун педагогикалык жамааты өзүнүн окуу-тарбиялоо 

ишмердүүлүгүндө инсандын өнүгүүшүнө максаттуу опти-

малдуу шарттарды түзүүгө багытталган тарбиялоонун 

ырааттуу түзүлгөн концепциясын колдонууда. Өзүн-өзү 

реализациялоо чет өлкөдөгү жана ата мекендик окумуш-

туулардын изилдөө предмети болгон, алар биринчилерден 

болуп өзүн-өзү реализациялоо проблемасын методоло-

гиялык деңгээлде карап башттоо менен, белгиленген проб-

леманы андан ары изилдөөгө керектүү болгон теориялык-

методологиялык маалыматтарды калтырышкан. 

Негизги сөздөр: студент, инсан, адам, өзүн-өзү 

реализациялоо, өзүн-өзү өнүктүрүү, өзүн-өзү актуалдаш-

тыруу, билим берүү, кесип, окуу процесси, жогорку окуу 

жайы. 

В современном мире интерес к проблеме самореа-

лизации личности студента обусловлен в первую очередь 

экономическими интересами общества. На данном этапе 

первый план занимает именно профессиональная самореа-

лизация личности, способствующая достижению «более 

значительных, чем раньше, профессиональных и личност-

ных высот», увеличению и интенсификации социальной 

мобильности, побуждающей к выбору активных жиз-

ненных стратегий. Современная молодежь – важнейший 

интеллектуальный, культурный и профессиональный ре-

зерв кыргызского общества, от качества жизни и разви-

тия которого зависит судьба нашей страны. Именно сту-

денчество, обладая мощным социокультурным потенциа-

лом, может выступать в качестве проводника социальных 

инноваций, необходимых для стабилизации общества. 

Именно поэтому педагогический коллектив вуза в основе 

своей учебно-воспитательной деятельности использует 

концепцию системного построения процесса воспитания, 

предполагающую целенаправленное создание оптимальных 

условий для развития личности. В статье рассматри-

вается актуальные проблемы самореализации молодежи в 

процессе вузовского обучения на современном этапе.  

Ключевые слова: студент, личность, человек, само-

реализация, саморазвитие, самоактуализация, образова-

ние, профессия, учебный процесс, высшее учебное заведе-

ние. 

In the modern world, interest in the problem of self-

actualization of a student’s personality is primarily due to the 

economic interests of society. At this stage, it is the professional 

self-realization of the individual that is taking the foreground, 

contributing to the achievement of “more significant than before 

professional and personal heights”, an increase and intensifica-

tion of social mobility, encouraging the choice of active life 

strategies. Modern youth is the most important intellectual, 

cultural and professional reserve of the Kyrgyz society, the fate 

of our country depends on the quality of life and the development 

of which. It is the students, possessing a powerful socio-cultural 

potential, can act as a conductor of social innovations necessary 

for the stabilization of society. That is why the pedagogical staff 

of the university at the heart of its teaching and educational 

activities uses the concept of system building the process of 

education, which involves the purposeful creation of optimal 

conditions for personal development. Self-realization, one way 

or another, was the subject of research by both foreign and do-

mestic scientists, who first began to consider the problem of self-

realization at the methodological level, creating the necessary 

theoretical and methodological prerequisites for further 

research on this problem. 

Key words: student, person, people, self-realization, self-

development, self-actualization, education, occupation, educa-

tional process, university. 

Өзүн-өзү реализациялоого болгон суроо-талап – 

инсандын суроо-талаптарынын негизгилеринен бо-

луп саналат. Ал дүйнөнү чыгармачылык жактан өз-

гөртүүгө багытталган, адамдын инсандык-маанилүү 

активдүүлүгүнүн булактарынын бири болуп саналат.  

Өзүн-өзү реализациялоо – бир гана акт болуп 

саналбайт, ал инсандын күчүнүн жана жөндөмдүү-

лүгүнүн толук бойдон ачуу максатында ички карама-

каршылыктарды дайыма жеңүүчү процесс болуп са-

налат.  

Гумандуу педагогикада жана психологияда ар 

бир адамдын толук бойдон өзүн-өзү реализациялоосу 

жашоосунун маңызы болуп саналат. Толук бойдон 

өзүн-өзү реализациялоо деп өзүнүн жөндөмдүүлү-

гүнүн максималдуу ийгиликтүү өнүктүрүшү, шыкта-

рынын, зээндүүлүгүнүн ачылышына социалдык 

шарттарды колдонушу, ошону менен бирге жакында-

рына, өзү жашаган коомго, адамдардын цивилизация-

сына келтирген болжолдуу пайдасынын айтсак болот.  

 Өзүн-өзү реализациялоонун негизинде адамдын 

инсандык масштабын, дүйнөнүн материалдык жана 

рухий баалуулуктарын байытууга болгон чыныгы 

салымынын жыйынтыгын аныктоочу жеке жөндөм-

дүүлүк, билим, билгичтик, көндүм, адептик жана 

дүйнөгө болгон көз караштарынын сапаттары кирет.  

Өзүн-өзү реализациялоо проблемасы, инсандын 

проблемаларындай эле көптөн бери изилденип келүү-

дө жана философиялык изденүүлөрдүн дайыма кара-

луучу төмөнкү идеяларын түзүп келет: жараты-

лыштын эң жогорку жараткан жандыгы катары адам-

дын маңызын түшүнүү, анын жаратылыш жана коом 

менен болгон биргелешүүсүнүн жолдорун изилдөө, 

анын болумушунун терең сапаттарына сүңгүп кирүү.  

Ата Мекендик философиядагы өзүн-өзү реали-

зациялоо феноменине болгон ар кандай жолдор жө-

нүндө сөз кылууда, аларды бириктирген төмөнкү 

түйүндүү учурларын белгилесек болот: 

– биринчиден, өзүн-өзү реализациялоо түшү-

нүгүн аныктоодо түйүндүү түшүнүктөрүнүн бири 

катары инсан түшүнүгү кирет; 

– экинчиден, негизгилерден болуп, маңыздуу 

күчтөрүн предметтештирүү (практикалык жактан иш-

ке ашыруу) түшүнүгү эсептелет.  

Биздин оюбузча, адам өзүн тиги же бул социал-

дык ишмердүүлүк процессинде өзүн-өзү реализа-

циялай алат.  

– үчүнчүдөн, өзүнүн ишмердүүлүгү, инсандын 

өзү тарабынан ишмердүүлүгүндө инициатива көтө-

рүшүндө гана өзүн-өзү реализациялоо ишке ашат.  

Ошондуктан, “инсандын өзүн-өзү реализация-

лоосу” – көп аспектүү түшүнүк, ал окумуштуулар 

тарабынан суроо-талап, форма, максат жана жыйын-

тык процесстери катары каралат. Белгилүү өзүн-өзү 

реализациялоо теорияларынын бири катары гума-

нисттик концепциялар эсептелинет.  

Өзүн-өзү реализациялоо феномени татаал дис-

циплина аралык байланышы бар мүнөздө болот. Ал 

педагогдорду, социологдорду, философдорду, психо-

логдорду, социалдык жумушчуларды, медиктерди 

жана адам менен байланышкан башка маанилүү 

илимдерди кызыктырат.  

Инсандын өзүн-өзү реализациялоо проблемасы 

психологиялык-педагогикалык изилдөө проблемала-

рында маанилүү ролду ойнойт жана анын көптөгөн 

өзгөчөлүктөрү жана закон ченемдүүлүктөрү предмет-

тер аралык билимдерди колдонуу аркылуу ачылат.  

Педагогикалык сөздүктө “инсандын өзүн-өзү 

реализациялоо” түшүнүгү инсандын жеке жана ке-

сиптик мүмкүнчүлүктөрүнүн толук бойдон ачылышы 

эсептелинет [1], ал эми социологиялык сөздүктө 

“өзүн-өзү реализациялоо” түшүнүгү индивид тарабы-

нан ишмердүүлүктүн бардык сферасында инсандык 

жөндөмдүүлүктөрдүн пайда болушу жана өнүгүшү 

саналат [2].  

Ошентип, өзүн-өзү реализациялоо ишмердүүлүк 

менен дайыма байланышта, анда баалуулуктар беки-

тилип, инсандык жөндөмдүүлүктөр жана кесиптик 

мүмкүнчүлүктөр өсүүгө суроо-талап ишке ашып, 

өнүгүп, өркүндөйт.  

Заманбап педагогика жана психологияда сту-

денттин инсанына арналган илимий иштер чоң көлөм-

дү ээлейт, алардын ичинде өзүн-өзү реализациялоо 

боюнча изилдөөлөр да маанилүү орунга ээ.  

А.Адлердин, В.Андрееванын, Р.Бернсдин, 

В.П.Выготскийдин, У.Джеймсдин, Л.Когандын, 

А.Н.Леонтьевдин, М. Маслоунун, А.В. Мудриктин, 

К.Роджерсдин, С.Л. Рубинштейндин, В. Сластенин-

дин ж.б.лардын эмгектеринде инсандын өнүгүшүндө 

өзүн-өзү реализациялоо процессинин маанилүүлүгү 

баса белгиленен. 

Бул изилдөөлөрдө студенттердин өзүн-өзү 

реализациялоосунун негизги түшүнүктөрү, негизги 

механизмдери жана маңызы ачылып берилген, бул 

проблеманы андан ары изилдөө боюнча негизги алып 

баруучу багыттар жана ар түрдүү аспектилерди тал-

доолор берилген [3]. 

Инсандын өзүн-өзү реализациялоо идеясы гума-

нисттик психологияда пайда болгон, анын негизги 

постулаттары катары төмөнкү далилдерди эсептесек 

болот:  

1) адам, бир бүтүн жандык катары өзүнүн түзүм-

дөрүнүн суммасынан өтүп кетет: анын ар бир жеке 

кубулуштарын изилдөө менен аны бүтүн бойдон 

түшүнүүгө мүмкүн эмес;  

2) адамдык болумуш адамдык мамилелердин 

контекстинен түзүлөт: адам анын кубулуштары, өз 

ара тажрыйбасын эсепке албаганда теория жактан тү-

шүндүрүп берүүгө болбойт;  

3) адам өзүн-өзү түшүнөт, ал эми үзгүлтүксүз, 

көп кабаттуу аң-сезимди эске албаган илим тара-

бынан түшүндүрүп берүүгө мүмкүн эмес; 

4) адам сырткы детерминациядан белгилүү бир 

деңгээлде эркиндикке ээ: адам өзүнүн жашоо процес-

сине пассивдүү байкоочу эмес жана ал белгилүү бир 

тандоого ээ, ал өзүнүн тандоосуна башчы болуп, 

маанилүү нерселердин жана баалуулуктардын неги-

зинде өзүнүн тажрыйбасын өзү курат; 

5) адам үзгүлтүксүз өнүгүүгө жана өзүн-өзү 

реализациялоо мүмкүнчүлүктөрүнө ээ, ал анын жара-

тылышынын бир бөлүгүн түзөт [4]. 

Адамдын жумуштагы, достуктагы жана сүйүү-

дөгү максатка жетүүсү жашоону толук бойдон жашап 

өтүшүнө түрткү берет. А.Адлер ар бир адамга уни-

калдуу “жашоо стили” жана “жашоо планы” концеп-

цияны негиздеп, гуманисттик психологиядагы инсан-

дын өзүн-өзү реализациялоо идеяларынан бир топ жа-

гынан белгилүү болгон. 

Психолог Р.Р. Ишмухаметов инсандын өзүн-өзү 

реализациялоосун аныктоочу катары ишмердүүлүк-

түн ой жүгүртүү, когнитивдик аспектиси, теориялык 

ишмердүүлүктүн ички планда иштөөсү деп белги-

леген. Өзүн-өзү реализациялоо, “Мен концепциясы-

нын” дүйнөнүн көрүнүшүн жана жашоо планынын 

түзүлүшүндө жана оңдоп-түзөө, кайра курууда”, мур-

дагы ишмердүүлүктөрүнүн жыйынтыктарын аңдоодо 

(өткөндүн концепциясын калыптандырууда) пайда 

болот.  

Инсандын өзүн-өзү реализациялоо өзгөчөлүгүнө 

жараша иштелип чыккан теориялык модель өзүн-өзү 

реализациялоону регулациялоочу төмөнкү механи-

зимдерди өзүнө камтыйт: мотивациялык-маанилик 

(ой жүгүртүүнүн жогорулашын мүнөздөйт) жана 

инсандык-ситуациялык (ан-сезимге күчтүк багыттал-

ган таасирдин, жашоо ишмердүүлүгүн регуляциялоо-

го байланыштуулугу, өзүн-өзү реализациялоого ба-

гытталган ситуацияны өзгөртүү жөндөмүн чагылды-

руусу). 

Өзүн-өзү реализациялоонун маанилүү детерми-

нанты катары негизги мотивдер жана маңыздар эсеп-

телинет, алар менен адам өзүн-өзү реализациялоо 

процессинде башкаруучу болот. Мотивде өткөндүн 

тажрыйбасын колдонуу менен келечектин ан-сезим-

дүү чагылдырылышы орунга ээ. Ал түрткуберүүчү, 

багыттоочу жана стимулдук функцияны ишке ашырат 

[5]. 

Мотивациялык-маанилик механизм инсандык 

өзүн-өзү реализациялоого белгилүү бир таасир тийги-

зет. Өтө күчтүү мотивациялык билимдерге баалуу-

луктар жана талаптар кирет. Мотивациялык-маани-

лик механизм туура келген билимдерди активдешти-

рүүнү болжолдойт. Бул жогорку деңгээлде мотив-

дердин маңыздуулугунун жогорулашы менен мүнөз-

дөлөт. Ал эми төмөнкү деңгээлине жөнөкөй мотивдер 

– суроо-талаптар, жана төмөнкү аң сезимдүүлүк 

мүнөздүү.  

Инсандык өзүн-өзү реализациялоо процесси эң 

негизгиси өзүнүн негизинде жалпы психологиялык 

механизмдерди регуляциялоочу мотивациялык-маа-

нилик механизмдер аркылуу, ичинен сырткы чөйрөгө 

багытталаарын жана ишке ашаарын түшүнүү маани-

лүү.  

Ошондуктан, «мотивациялык-маанилик жана 

инсандык-ситуациялык механизмдер өзүн-өзү реали-

зациялоо потенциалынын өсүүсүнө жана төмөндө-

шүнө түздөн-түз таасир берип турат» [6]. 

Л.Н. Коган өзүн-өзү реализациялоо инсандын 

күчүнүн маңызын ар түрдүү социалдык ишмердүү-

лүгүндө практикалык жактан ишке ашыруу жана аң-

сезимдүү жана максаттуу ачып берүү деп аныктама 

берген.  

Ошону менен, азыркы учурда теориялык көз ка-

рашта болжолдоп караганда адам жандыгында алдыга 

болгон кыймылдын тенденциясы же өнүгүүгө болгон 

суроо-талап, жалпылап айтканда өзүн-өзү реализа-

циялоо, башкача айтканда инсандын бардык жана ар 

бир суб-аспектилеринин өнүгүшүн айтсак болот. 

Заманбап социалдык-гуманитардык билимде ин-

сандын өзүн-өзү реализациялоо проблемасын талдоо-

нун үч деңгээлин бөлүп карасак болот. Жалпы фило-

софиялык деңгээлде адамдын маңызы, өзүн-өзү реа-

лизациялоо процессинин мааниси тууралуу суроо-

лору каралат. Бул деңгээлдин объектиси болуп 

жандык катары адам жана жалпы адамзаты эсептелет.  

Психологиялык деңгээлде конкреттүү инсандык 

сапаттар жана сырткы шарттар талдоого алынат, 

булар инсандын продуктивдүү өзүн-өзү реализация-

лоосуна шарт түзөт, өзүн-өзү реализациялоонун 

мотивациялык негизи жана өзүн-өзү реализациялоо-

нун инсанга жана ишмердүүлүгүнө объективдүү жана 

субъективдүү эффективдүүлүгүнүн кайтарым тийгиз-

ген таасири изилденет (анын өзүн-өзү баалоосу, 

тартибинин деңгээли, психологиялык жаш курагы, 

жашоо жолунун картинасы, дүйнөгө болгон көз 

карашы ж.б.). Бул деңгээлде каралуучу объект катары 

ар бир индивид анын башка индивиддер менен, жал-

пы коом менен мамилеси жана байланышы эсептелет. 

Өзүн-өзү реализациялоо үч аспектте каралат: суроо-

талап катары, ишмердүүлүк жана ушул ишмердүү-

лүктүн объективдүү жана субъективдүү жыйынтыгы 

катары.  

Инсандын кесиптик өнүгүшү Ата Мекендик 

педагогика жана психология илимдеринде адамдын 

онтогенездик өнүгүүсүнө, анын инсандык сапатта-

рына, жөндөмдүүлүктүн жана кызыгууларынын ролу-

на жана ордуна, эмгектин субъектисинин калыптаны-

шына, жашоо жолунун жана өзүн-өзү аныктоосуна, 

адамга кесиптин талаптарынын берилиши, ар түрдүү 

мектептердеги жана багыттардагы кесиптик аң-се-

зимдин жана өздүк сезимдин калыптанышына байла-

ныштуу изилденет.  

Ошондуктан, бүгүнкү күнү инсандын билим-

дүүлүгү – бул коомдо өзүн жана тандаган кесипте 

бекемдеп, адекваттуу түрдө жаратылыштан арналган 

жана социалдык суроо-талапка ылайык өзүнүн ордун 

таап, өздүк изилдөөгө жана өзү-өзүнүн күчүн өнүк-

түрүүгө болгон жөндөмдүүлүк.  

